
Kutipan cukai menyumbang kepada pembangunan negara dan membina masa depan
yang lebih baik



Cukai bukan sahaja merupakan kewajipan undang-undang, tetapi juga asas kepada
pembangunan negara. Kutipan cukai menyumbang kepada pembangunan infrastruktur yang
sempurna serta perkhidmatan perubatan dan pendidikan yang berkualiti.

Hasil Kutipan Cukai Adalah Nadi Ekonomi Negara

Hasil kutipan cukai adalah nadi kepada ekonomi negara yang menggalakkan pembangunan
sektor pendidikan, perubatan, infrastruktur dan kebajikan sosial.

Lembaga Hasil Dalam Negeri Malaysia (HASIL) menggunakan pendekatan "Kesedaran,
Pendidikan dan Perkhidmatan" (A.E.S) untuk meningkatkan tahap kesedaran cukai orang
ramai dan menyediakan perkhidmatan yang mudah serta membina sistem percukaian yang
jujur dan telus.

Mengorak Langkah Ke Arah Era Percukaian Digital Bersama HASIL

Bagi meningkatkan kecekapan urusan percukaian, Lembaga Hasil Dalam Negeri telah
mewajibkan semua urusan cukai dilakukan sepenuhnya melalui MyTax bermula 1 Januari
2024.

Urusan seperti pelaporan dan pembayaran cukai boleh diselesaikan dengan mudah dengan
hanya mengelog masuk ke laman web rasmi MyTax (https://mytax.hasil.gov.my/)

Kelebihan MyTax:

- Perkhidmatan sehenti: menawarkan perkhidmatan sehenti seperti pertanyaan maklumat
percukaian dan pelaporan serta pembayaran cukai.

- Mesra pengguna: Antaramuka yang mudah. Pengguna kali pertama juga boleh mengakses
sistem ini dengan mudah.

- Selamat dan boleh dipercayai: Sistem ini menggunakan teknologi penyulitan lanjutan untuk
memastikan maklumat peribadi pengguna terjaga.

Pendidikan Cukai Di Usia Muda

HASIL telah melancarkan program HASIL Your Tax Buddy dan Program Sahabat HASIL yang
menyasarkan generasi muda. Kesedaran cukai dalam kalangan generasi muda dapat dipupuk
melalui lawatan kampus serta mengadakan seminar dan bengkel dengan kerjasama pihak-
pihak yang terbabit.

HASIL juga akan terus bekerjasama dengan Chartered Tax Institute Of Malaysia (CTIM),
Kumpulan Wang Simpanan Pekerja (KWSP), Pertubuhan Keselamatan Sosial (PERKESO)
dan firma-firma percukaian terkemuka untuk bersama-sama mewujudkan persekitaran cukai
yang telus, adil dan cekap.

Mulai 1 Januari 2024, pembayar cukai adalah diwajibkan untuk memfailkan dan membayar
cukai melalui laman web MyTax (https://mytax.hasil.gov.my/).

Di era digital ini, HASIL turut aktif dalam menggunakan media sosial untuk berinteraksi dengan
orang ramai. Melalui platform seperti Facebook, Instagram, TikTok, Twitter dan YouTube, info
percukaian yang rumit boleh disampaikan dengan ringkas dan menarik. Video pendek,
infografik serta perkongsian info percukaian yang dikongsikan menjadikan info-info tersebut
mudah difahami.



Selain itu, HASIL juga telah mewujudkan platform pendidikan cukai EduZone
(www.hasil.gov.my) untuk membantu masyarakat memahami sistem percukaian negara.

Dalam usaha transformasi digital negara, HASIL juga melaksanakan inisiatif e-Invois untuk
merekodkan setiap transaksi komersial secara digital. Inisiatif ini bertujuan untuk
meningkatkan ketelusan dan kecekapan dalam urus niaga, serta mengurangkan risiko
pengelakan cukai. la juga dapat membendung kewujudan transaksi palsu, membantu
menjimatkan kos perniagaan, dan memastikan kutipan cukai yang lebih tepat.

e-Invois memudahkan urusan, meningkatkan pematuhan cukai dan memastikan ketelusan
urus niaga. Transformasi percukaian ini memudahkan urusan cukai, mengukuhkan keyakinan
negara luar terhadap persekitaran pelaburan Malaysia, menarik kemasukan pelaburan asing,
meningkatkan peluang pekerjaan dan menggalakkan pertumbuhan ekonomi negara.



